MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 110
It-Tlieta, 29 ta’ Mejju 2007.  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.32 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Michael Asciak, l-Onor Leo Brincat u l-Onor George Vella.  

Assenti:  Il-Ministru għall-Affarijiet Barranin, l-Onor Evarist Bartolo, l-Onor Mario de Marco, l-Onor Jose’ Herrera u l-Onor Clyde Puli.
MINUTI

Il-Minuti tal-laqgħa Nru. 109 li saret fit-18 ta’ Mejju, 2007, kienu konfermati.
LAQGĦA MAL-MEMBRU PARLAMENTARI EWROPEW JO LEINEN,  PRESIDENT TAL-KUMITAT DWAR L-AFFARIJIET KOSTITUZZJONALI
Il-President tal-Kumitat dwar l-Affarijiet Kostituzzjonali tal-Parlament Ewropew Jo Leinen għamel preżentazzjoni dwar id-dokument intitolat Proposal for a solution to the Constitutional Crisis li huwa stess ħareġ fl-10 ta’ Mejju 2007.  Il-punti prinċipali kienu: 
i) il-proposta li Partijiet I u IV tat-Trattat Kostituzzjonali dwar il-valuri, l-objettivi, l-istituzzjonijiet u l-kompetenzi ta’ l-Unjoni Ewropea jinġabru f’test iqsar – 70 artiklu - u li jinftiehem aktar u li jkun magħruf bħala t-Trattat Fundamentali ta’ l-Unjoni Ewropea;
ii) il-proposta li Parti II tat-Trattat Kostituzzjonali dwar id-Drittijiet Fundamentali tiġi nkluża f’protokoll li jingħata forza legali permezz ta’ artiklu fit-Trattat Fundamentali; 
iii) il-proposta li Parti III tat-Trattat Kostituzzjonali dwar il-policies tiġi nkluża fi trattat separat, jiġifieri, it-Trattat dwar il-Policies ta’ l-Unjoni Ewropea li bħala bażi tiegħu jkollu t-Trattat ta’ Nizza modifikat skond dak li kien ġie propost f’Parti III tat-Trattat Kostituzzjonali; u

iv) il-kwestjonijiet pendenti dwar it-Trattat Kostituzzjonali ta’ l-Unjoni Ewropea u l-laqgħat f’diversi livelli li kien hemm skedati għal dan il-għan. 
Wara kien hemm diskussjoni.

Fit-8.33 p.m. il-Kumitat aġġorna għal data u b’aġenda li tiġi komunikata aktar tard.     

JOHN  VELLA

SKRIVAN TAL-KUMITAT
KONFERMATI

CHAIRPERSON TAL-KUMITAT

